Ugain dyfyniad pwysig


	DYFYNIAD
	PWY A PHRYD?
	BETH YDYN NI’N EI DDYSGU O’R DYFYNIAD?

	Nid oes gennym hawl ar y sêr,
	Cwpled o farddoniaeth Hedd Wyn sy’n dod ar
	Mae’n dweud bod rhai pethau nad ydym yn gallu eu

	Na’r lleuad hiraethus chwaith...
	ddechrau’r nofel.
	rheoli na’u newid. Nid yw Dyn yn gallu newid byd

	
	
	natur. Mae hyn yn cysylltu gyda’r teitl Diffodd y sêr.

	
	
	Mae’r sêr yno drwy’r amser er na allwn eu gweld.

	tud. 5
	
	

	Nid stori ydi hi. Dwi’n deud y gwir.



tud. 6
	Geiriau cyntaf y nofel. Lora sy’n eu dweud ac mae hi’n sôn am y telegram a dderbyniodd ei mam.
	Mae’r geiriau yn cyfeirio at y nofel i gyd. Mae hanes Hedd Wyn yn wir hefyd, ac mae’n fwy na ‘stori’. Mae’r awdur wedi creu rhannau o’i dychymyg ond mae’r prif ffeithiau yn hanesyddol gywir.

	A dyna’r tro cyntaf i mi weld Mam yn crio  o ddifri. Dyna’r adeg y gwnes i beidio â bod yn ferch fach, dwi’n meddwl.

tud. 17
	Mae mam Anni’n crio am fod Ellis wedi dweud ei fod yn mynd i enlistio (ymuno â’r fyddin).
Mae Anni’n gorfod tyfu a wynebu realiti hefyd.
	Yn ystod y nofel, mae Anni’n newid llawer ac yn gorfod troi cefn ar fod yn blentyn. Mae rhyfel yn gorfodi pobl i ymddwyn yn aeddfetach. Mae’r rhyfel yn effeithio ar y gwragedd a’r dynion fel ei gilydd.

	Dwi ddim yn siŵr fedr neb ddysgu Ellis i fod yn filwr. Mae milwyr i fod i ladd dynion yn tydyn? Doedd Ellis ddim llawer o eisiau lladd y ceiliog at ginio Dolig, hyd yn oed.

tud. 28
	Anni sy’n meddwl hyn am Ellis ar ôl iddo enlistio a chlywed ei fod yn mynd i hyfforddi yn Litherland.
	Mae Ellis yn berson annwyl a thyner ac nid yw Anni’n gallu ei ddychmygu’n filwr ac yn lladd pobl. Doedd Ellis ddim hyd yn oed eisiau lladd y ceiliog ar gyfer y cinio Nadolig ond rydyn ni’n clywed wedyn ei fod e wedi gwneud hynny. Mae’n barod i wneud pethau pan fo rhaid felly.

	Mae siarad efo Duw ychydig ’run fath â siarad efo chwaer fach... Gei di’r farblen yna gen i os ei di i ’nôl dŵr yn fy lle i. Ffeirio – dyna sut mae siarad efo Duw yn gweithio.

tud. 31 a 32
	Mae Anni’n credu bod Duw wedi gwella ei pheswch ond bod yn rhaid iddi ddiolch i Dduw nawr er mwyn cael ffafr arall ganddo.
	Dyma yw gweddïo yn ôl Anni – gwneud bargen gyda Duw. Mae hi’n fodlon gwneud unrhyw beth er mwyn stopio Ellis rhag mynd i ffwrdd i’r rhyfel.

	“Paid â gadael i’r rhyfel yma dorri dy ysbryd
di... rwyt ti’n ifanc a dy fywyd o dy flaen
di. Paid â gadael i’r hen dywyllwch yma dy
fygu di – addo hynny i mi, Anni.”

tud. 41
	Mae Ellis yn dweud hyn wrth Anni (ar ôl i Anni ddweud ei bod yn teimlo’n euog am ei bod hi’n teimlo’n hapus ar adeg pan oedd Lora’n drist).
	Mae Ellis yn aml yn llawn sbort a hwyl, ond yma mae e’n ddifrifol iawn.

	Pan mae o’n trio deud rhywbeth mae’r poer yn hel yn ffrom lle dylsai ei wefus isa fo fod, ond does yna ddim ceg, dim ond twll fel ogof, ’Nhad. Dydw i ddim yn gwybod a alla i i fod yn ddewr fel yna, wyddoch chi...

tud. 47
	Ellis sy’n dweud hyn wrth ei dad ar ôl iddo fynd i weld Ifor.
	Mae yma ddisgrifiad arswydus o wyneb Ifor a’r anafiadau a gafodd. Rydym hefyd yn dysgu bod Ellis yn credu bod Ifor yn ddewr ac mae’n amau a fydd e’n gallu bod yn ddewr fel yna. Mae Ellis yn amlwg yn poeni am fynd i’r Rhyfel.

	“Edrych,” meddai Ellis, “edrych ar y sêr... fedar neb na dim heblaw am y wawr ddiffodd y sêr, sti, a phan mae’r wawr yn dod, mae pob dim yn edrych yn well wedyn, yn tydi? Pan fydda i yn Litherland, ac os bydd yn rhaid i mi fynd i’r ffosydd, Anni, dwi am i ti edrych ar y sêr, ac mi wna inna ’run fath, yli. Dwi am i ti gofio beth ddywedais
i wrthat ti heno. Fedar neb ddiffodd y sêr.
Neb.”

tud. 49
	Mae Ellis yn siarad ag Anni yn hwyr y nos. Mae hi wedi codi o’i gwely am ei bod yn poeni am Ellis. Mae e wedyn yn ceisio ei gwneud i deimlo’n well drwy sôn am y sêr.
	Mae e’n dweud y bydd y sêr yno drwy’r amser a bydd y ddau ohonyn nhw yn gallu eu gweld – Ellis yn Litherland ac Anni yn Nhrawsfynydd.

Yr unig beth sy’n gallu diffodd y sêr yw’r wawr (ac mae’r bore a’r haul yn codi yn rhywbeth braf). Nid yw pobl na phethau fel y Rhyfel yn gallu diffodd y sêr. Efallai na fydd Anni yn gallu eu gweld bob tro, ond bydd y sêr yn dal yno yn yr awyr.

	Mi es inna’n ôl i ’ngwely wedyn, ac agor mymryn ar y llenni i mi gael cip ar y sêr, ond mae’n rhaid ’y mod i wedi cysgu, achos welais i’r un.

tud. 49
	Mae Anni newydd fod yn siarad gydag Ellis am y sêr, ond mae hi’n dal i boeni amdano’n mynd i Litherland a’r rhyfel.
	Yma, mae Anni’n drist ac yn poeni am Ellis. Mae’n chwilio am y sêr, am rywbeth i godi ei chalon, ond nid yw’n gallu gweld gobaith. (Ond wrth gwrs, fel y dywedodd Ellis, maen nhw’n dal yno achos ‘fedar neb ddiffodd y sêr’).

	Os ydi Duw mor ffeind, pam ei fod o’n gadael i Ellis ni fynd i ryfel? A pham ei fod o wedi gorfodi Dewyrth Ifor i ddod adra heb hanner ei wyneb?

tud. 51
	Mae Anni’n poeni yma am yr holl bobl sy’n dioddef ac mae’n dechrau amau Duw.
	Mae hwn yn llawn cwestiynau rhethregol. Mae Anni yn cwestiynu popeth. Dydy hi ddim yn deall y pethau ofnadwy sy’n digwydd i’r bobl sy’n bwysig yn ei bywyd, ac mae’n gofyn pam mae Duw yn gadael i bethau ofnadwy ddigwydd.

	Sŵn y ceffyl yn disgyn wrth i ddarn o shell
ei daro ac agor clwyf tywyll, hir ar draws ei ystlys, a’i ymysgaroedd yn dianc yn boeth ar y pridd du, a’r stêm yn codi i’r awyr...

tud. 65
	Disgrifiad Ifor o geffyl yn marw yn y rhyfel.
Mae’n sôn am hyn yn ei lythyr at Citi.
	Dyma ddisgrifiad ofnadwy o real sydd yn mynd i wneud i rai pobl deimlo’n sâl. Mae yma ddarlun manwl a graffig o’r ceffyl yn cael ei daro gan shell a’i stumog yn byrstio.

	...a llithrodd fel sarff tuag ataf i gael edrych ar y bag yn fy llaw.

tud. 75
	Disgrifiad o Gwen Jones. Mae hi wedi gweld
Anni’n rhoi’r bag bach melfed yn ôl.
	Gair arall am neidr yw sarff ac mae Gwen Jones fan hyn yn slei a chas. Mae’n amlwg o’r disgrifiad nad yw Anni’n ei hoffi.

	...am y cyfnod hwnnw, yn ystod y dyddiau hir, heulog, ffermwr oedd Ellis, a chribin, nid gwn oedd yn ei law.


tud. 93
	Geiriau Anni yw’r rhain eto. Mae’n sôn am y cyfnod pan ddaeth Ellis adref o Litherland am rai wythnosau i helpu ar y fferm – cyfnod hapus.
	Mae’n amlwg mai dyma’r gwir Ellis – ffermwr gyda chribin (rhaca) nid milwr gyda gwn. Mae pawb yn hapus ei gael gartref. Mae’r tywydd yn heulog – tywydd braf i gyd-fynd â chyfnod braf. Ond wrth gwrs mae pawb yn gwybod y bydd yn gorfod mynd yn ôl.

	O, na fyddwn i lawr wrth lan afon Prysor a’i phyllau gloyw...

tud. 107
	Mae Ellis yn ysgrifennu hyn yn ei lythyr adref o Wlad Belg.
	Mae hiraeth ar Ellis am adref. Mae’n amlwg ei fod yn caru byd natur a’r lleoedd o gwmpas Trawsfynydd. Mae’r ‘pyllau gloyw’ yn wrthgyferbyniad i’r dŵr budr yn y ffosydd.

	Mae yna gymaint o fechgyn yr ardal wedi bod yn y front line ac yn dal yno yn rhywle o dan y pridd. Lle ofnadwy ydi o, meddan nhw, ond dwi’n trio peidio â gwrando.

tud. 108-109
	Geiriau Anni pan glywn am fechgyn yn marw. Nid yw hi eisiau clywed ac mae’n ‘trio peidio â gwrando’.
	Mae bechgyn Trawsfynydd yn cael eu lladd ac mae hanesion ofnadwy yn cyrraedd y pentref. Ond ymateb Anni yw ceisio peidio â gwrando. Dyma
sut mae hi’n delio gyda newyddion gwael – ceisio ei anwybyddu.

	Wyddon ni ddim faint o goel i’w rhoi ar y papurau newydd erbyn hyn, mae cymaint o gelwydd wedi’i ddweud.

tud. 114
	Meddyliau Anni am gynnwys y papurau newydd sydd yma. Nid yw’n eu credu.
	Mae’n dangos nad oedd pobl yn gallu credu’r papurau newydd am eu bod yn llawn propaganda. Roedd y llywodraeth eisiau i bobl gredu bod popeth yn mynd yn dda, ond roedd pobl gyffredin yn dechrau amau’r straeon yn y papurau.

	Dwi’n edrych i fyny, ond mae’r sêr i gyd wedi’u diffodd.


tud. 120
	Mae Anni’n gwneud hyn ar ôl clywed fod Ellis, ei brawd, wedi ei ladd yn y rhyfel.
	Roedd Ellis wedi dweud wrth Anni na fyddai unrhyw berson yn gallu diffodd y sêr. Ond fan hyn, nid yw Anni’n gallu teimlo’n hapus o gwbl. Er ei bod yn chwilio am y sêr, nid yw’n gallu eu gweld. Mae’n chwilio am gysur ond does dim i’w gael.

	Cadair dal a hardd ond does neb yn eistedd arni.


tud. 121
	Dyma ddisgrifiad o’r gadair a enillodd Ellis yn Eisteddfod Birkinhead ar ôl iddo farw. Mae hi wedi dod yn ôl i’r Ysgwrn i’r teulu ei chadw.
	Dyma frawddeg sy’n hapus a thrist ar yr un pryd. Mae’n chwerw-felys. Mae’r gadair yn un hyfryd ac maen nhw’n falch ohoni, ond mae ei pherchennog (Ellis) wedi marw. Does neb yn mynd i gael eistedd ynddi rhagor.

	Mi fydd y gadair yma tra byddwn ni yn yr Ysgwrn, dwi’n gwybod hynny. Mi fydd hi yma’n atgof o Hedd Wyn, y bardd. Mi fydd yma’n atgof o Ellis Humphrey Evans, ein Elsyn annwyl ni. Ond bydd hi yma hefyd yn atgof o bob mab, brawd, gŵr a chariad a gollwyd ym mrwydrau pobl eraill.

tud. 122
	Mae Anni’n dweud bod y gadair yn mynd i atgoffa pobl o Ellis a phob bachgen arall a gollodd ei fywyd.
	Dim ond ar ddiwedd y nofel y mae sôn am y gadair hon, ond mae hi’n bwysig iawn i’r stori. Mae’n cynrychioli breuddwyd Hedd Wyn. Roedd gan lawer o’r bechgyn eraill a fu farw eu breuddwydion hefyd, ac mae Anni yma’n dweud bod y gadair yno i’n hatgoffa o bob un a fu farw. Roedden nhw i gyd yn perthyn i rywun. Mae’n ein hatgoffa o’r bywyd a wastraffwyd mewn rhyfel.

	Rydw i’n gwenu; fydd Lora ddim angen carreg wen i ddod â lwc iddi heddiw.


tud. 122
	Dyma frawddeg olaf y nofel. Mae Anni ar ei ffordd i briodas Lora ac mae’n hapus.
	Mae Anni wedi bod yn ofergoelus drwy’r nofel
e.e. yn codi cerrig gwyn rhag i rywbeth gwael ddigwydd. Ond mae Anni wedi newid a dod yn gallach. Hefyd, mae’r darn hwn yn ddiwedd hapus i’r nofel. Mae cariad yn ennill ac mae’r rhyfel bron ar ben.

